
GOUVÈNÈ CUOMO ANONSE LANSMAN PWOGRAM PWOTEKSYON TÈ AGRIKÓL 

$20 MILYON NAN HUDSON VALLEY  
 

Premye pwogram sibvasnyon pwoteksyon rejyonal ki sible tè agrikòl yo bay 
angajman san parèy pou konsèvasyon stratejik tè agrikòl yo 

 
 
Gouvènè Andrew M. Cuomo jodia te anonse lansman yon Pwogram Amelyorasyon 
Agrikòl $20 milyon nan Hudson Valley pou ede agrikiltè yo nan rejyon Hudson Valley 
pwoteje tè agrikòl enpòtan yo ki a risk pou pwochen devlopman epi kenbe itilizasyon tè 
a pou objektif agrikòl. Angajman san parèy sa pou pwoteksyon tè agrikòl yo nan 
Hudson Valley te anonse nan Bidjè Egzekitif Gouvènè a e li se premye pworgam 
sibvansyon rejyonal ki vize konsèvasyon tè agrikòl yo. 
 
“Agrikilti se yon pati rich nan eritaj New York e li rete yon gwo endistri kap ede kondwi 
ekonomi eta sa a,” Gouvènè Cuomo te deklare. “Envestisman istorik sa ap pwoteje 
nan fason ki pèmanan plizyè milye kawotè agrikòl nan Hudson Valley, devlope ekonomi 
agrikòl la epi asire avni endistri a nan rejyon an pou jenerasyon kap vini yo.” 
 
Sibvansyon yo te disponib grasa pwogram lan kap pèmèt antite ki kalifye yo ede 
pwopriyetè teryen yo pwoteje tè agrikòl ki a risk yo grasa itilizasyon konsèvasyon dwa 
pasaj pèmanan. Pwojè yo sou teren agrikòl vyab toupatou nan zòn 14-konte a ka 
soumèt pou konsiderasyon finansman. Pou objektif sibvansyon sa, Hudson Valley defini 
kòm konte Albany, Columbia, Dutchess, Greene, Orange, Putnam, Rensselaer, 
Rockland, Saratoga, Schenectady, Sullivan, Ulster, Washington ak Westchester.  
 
Aplikan ki kalifye yo, enkli konte, minisipalite, distri konsèvasyon dlo ak tè, ak 
òganizasyon non-pwofi yo (land trusts) ka aplike pou sibvansyon endividyèl nan non 
agrikiltè yo pou pwoteje tè agrikòl vyab yo pou yo pa konvèti yo nan itilizasyon non-
agrikòl.  
 
Prezidan Komite Agrikilti Sena Patty Ritchie te deklare, “Chak fwa tè agrikòl vyab 
pèdi pou devlopman, Eta New York rate yon opòtinite pou elaji endistri agrikilti nou an, 
kreye travay epi amelyore ekonomi nou an. Nan fason pou agrikilti rete youn nan 
endistri eta nou an kap avanse, nou bezwen santre sou efò tankou Pwogram 
Amelyorasyon Agrikilti Hudson Valley, sa kap ede sovgade avni agrikilti nan pwoteje 
youn nan resous nou yo ki pi valab—tè agrikòl nou yo.” 

Prezidan Komite Agrikilti Asanble a Bill Magee te deklare, “Konsève tè agrikòl yo 
pou itilizasyon agrikilti se kle pou sipòte endistri nimewo en Eta New York; antanke 
Prezidan Komite Agrikilti Asanble a, mwen aplodi Gouvènè Cuomo paske li te enkli 
Pwogram pwoteksyon Tè agrikòl Rejyonal la nan bidjè a, epi akoz sipò kontinyèl li pou 
devlopman agrikilti nan Eta New York.” 
 
Komisyonè Agrikilti Eta Richard A. Ball te deklare, “Se yon moman enteresan pou 
agrikilti nan Eta New York e nou fyè pou nou lanse pwogram rejyonal san parèy sa. Nan 
kad lidèchip Gouvènè Cuomo, ane sa, yo te mete disponib $20 milyon spesyalman pou 
pwoteksyon tè agrikòl nan rejyon agrikòl sa ki enpòtan anpil nan eta, sa kap bay sipò 
fèm nou yo bezwen pou kreye travay epi grandi. Anplis, avèk resan efò Depatman pou 
senplifye pwosesis la anjeneral, nap anmezi pou ede benefisyè yo fini pwojè yo pi 
rapidman.” 
 
Prezidan Scenic Hudson Ned Sullivan te deklare, “Scenic Hudson aplodi Gouvènè 
Andrew Cuomo ansanm avèk Depatman Agrikilti ak Mache pou nouvo inisyativ 
enteresan sa pou konsève tè kap travay yo nan Hudson Valley. Li gratifyan pou wè ke 
Eta ap ranfòse angajman l nan fèm rejyon nou an grasa pwogram sa, kidonk reyalize 
yon objektif primè nan plan resan konsèvasyon 'Foodshed pou Hudson Valley ak Vil 
New York.' Fèm familyal kap travay yo kontribye anpil nan kominote nou yo ak nan 
ekonomi tout eta nou an. Nou menm ansanm avèk patnè Hudson Valley land trust nou 
yo ap rete tann pou nou kolabore avèk pwogram Eta pou konsève tè agrikòl enpòtan 
Valley a pou lavni.” 
 
Prezidan ak PDG Open Space Institute Kim Elliman te deklare, “Kòm nou kanpe isit 
la nan sit Fèm Davenport ki pwoteje avèk siksè, grasa efò fòmidab Davenport yo, 
Depatman Agrikilti ak Mache NYS, Open Space Institute, ak Scenic Hudson, nou jwenn 
yon apèsi sou sa ki kapab reyalize. Avèk anpil rekonesans, nou remèsye Gouvènè 
Cuomo paske li te pwomèt pou l envesti $20 milyon adisyonèl nan pwoteksyon tè 
agrikòl nan Hudson Valley. Sa pral stimile ekonomi lokal yo, kenbe fèmye kap travay yo 
nan biznis, pwoteje foodshed Vil New York, ak prezève eritaj remakab agrè rejyon an.”  
 
Pwogram Amelyorasyon Agrikilti Hudson Valley a se yon pwogram sibvansyon 
konpetitif ke Depatman Agrikilti ak Mache Eta New York jere. Demann Pwopozisyon 
pou Pwogram Amelyorasyon Agrikilti Hudson Valley disponib la. Delè pou aplike se 29 
janvye 2016. 
 
Pou jwenn plis enfòmasyon ak yon seminè sou entènèt pou Pwogram Amelyorasyon 
Hudson Valley, vizite www.agriculture.ny.gov/RFPS.html. 
 
Tout aplikan yo dwe anrejistre epi aplike atravè platfòm Gateway Eta New York nan 
https://grantsgateway.ny.gov/. 

